
Замын хөдөлгөөний аюулгүй байдлын тухай 
сургалтын багц гарын авлага 

Зам тээврийн хөдөлгөөний аюулгүй байдлыг дэмжих гарын авлагыг хүлээн авна уу. 
Энэхүү гарын авлага нь албан болон албан бус боловсролын орчинд, төрөл бүрийн 
аргаар замын хөдөлгөөний аюулгүй байдлын талаар заахад туслах зорилготой юм.  
Энгийн, хөгжилтэй дасгалуудаар дамжуулан багш, эцэг эхчүүд хүүхэд багачуудад 
замын хөдөлгөөнд аюулгүй оролцоход нь туслах боломжтой. 
Энэхүү гарын авлага хүүхэд залуучуудад замын хөдөлгөөний аюулгүй байдлын суурь 
ойлголт, зарчмыг насны онцлогт нь тохирсон аргаар заахад шаардлагатай 
материалуудыг багтаасан болно. 
Уг гарын авлагад орсон бүх дасгал, үйл ажиллагаа нь дараах гол зарчмуудад 
үндэслэгдсэн: 

• Замын хөдөлгөөний тухай болон түүний аюул, ослын тухай мэдлэг, ойлголт
• Замын орчинд биеэ зөв авч явах байдал
• Өөрийн болон бусдын аюулгүй байдлыг хангахын тулд аюулгүй сонголт хийх

Яагаад замын хөдөлгөөний аюулгүй байдлын тухай заах 
хэрэгтэй вэ? 
Дэлхий даяар өдөрт дунджаар 18 хүртэлх насны 500 гаруй хүүхэд амь үрэгддэг байна. 
Зам тээврийн осол нь дэлхийн өнцөг булан бүрд амьдарч буй хүүхэд багачуудын амь 
эрсдэх хамгийн том шалтгаан болдог. 
Иймд замын хөдөлгөөний аюулгүй байдал нь хүүхэд багачуудын хувьд амин чухал 
зүйл юм. Тэдэнд замын хөдөлгөөний аюулгүй байдлын талаарх анхан шатны мэдлэг, 
дадлыг заах нь хэзээ ч эртдэхгүй. Жил бүр дэлхий даяар замын ослоор 1.2 сая гаруй 
хүн нас бардаг бол хэдэн арван сая хүн гэмтэж, тахир дутуу болдог. 
Хүүхдүүд ялангуяа өндөр эрсдэлд өртдөг. Учир нь: 

• Тэд жижиг биетэй учраас машиныг олж харах болон жолоочид анзаарагдахад
бэрх байдаг.

• Тэд аюултай нөхцөл байдлыг төдийлөн сайн таньж мэддэггүй бөгөөд, насанд
хүрээгүй учир аюулгүй байдлаа сахих зөв шийдвэр гаргах чадвар нь бүрэлдэж
амжаагүй байдаг.

• Тэд бие мах бодийн хувьд илүү жижиг учир гэмтэж бэртэх магадлал өндөр
байдаг.

Багш, сурган хүмүүжүүлэгчид хүүхдүүдэд амь насаа хамгаалах ойлголт мэдлэг, 
дадлыг зааснаараа тэднийг хамгаалж чадах юм. Хүүхэд, багачуудад эрсдэлийг 
таниулж, аюулгүй байх стратегийг зааж өгөх нь хүүхдийн хөгжлийн чухал хэсэг билээ.  

Замын хөдөлгөөний аюулгүй байдал нь хүүхэд багачуудын анхаарлыг хандуулах 
чухал сэдэв. Хүн бүр замын хөдөлгөөнд оролцож, ямар нэгэн байдлаар зам тээврийн 
аюулгүй байдлын нөлөөнд амьдардаг учраас бүр бага балчир хүүхэд ч энэ тухай ямар 
нэгэн ойлголттой байдаг. 

Сургалтын багцын танилцуулга 
Энэхүү багц гарын авлагууд нь замын хөдөлгөөний аюулгүй байдлын тухай ойлголт, 
биеэ авч явах дүрмийг танилцуулахын тулд сонирхолтой, оролцогчдыг идэвхжүүлэх 
үйл ажиллагааг багтаасан.  
Тус багц нь гурван хэсгээс бүрдэнэ: 

• 6-аас доош насныханд зориулсан 
• 6 – 11 насныханд зориулсан 
• 12 – 14 насныханд зориулсан 

Бүлэг бүрийн сэдвүүд нь ямар насны бүлэгт зориулагдсанаас хамааран өөр өөр 
боловч тэдгээр нь бүгд дээрх үндсэн зарчмуудыг агуулдаг. 

Сургалтын багцыг ашиглах заавар 
Бүлэг бүр багш болон багийн ахлагч нарт зориулсан зөвлөгөө, танилцуулгаас гадна 
хүүхдийн насанд нь тохирсон материалуудыг агуулсан болно.  
Эдгээр ерөнхий тайлбар, материалууд нь хүүхэд багачуудад зориулсан замын 
хөдөлгөөний аюулгүй байдлын тухай хичээлд шаардлагатай бүхий л мэдээллийг өгнө. 
Энэхүү материалууд нь багшийн чиглэл дор хэрэгжүүлэх ДАСГАЛ ҮЙЛ АЖИЛЛАГАА, 
болон хүүхдүүдэд олшруулж тарааж өгөх ТАРААХ МАТЕРИАЛ зэрэг хэсгүүдээс 
бүрдэнэ.  
Дасгал болон тараах материалууд нь хичээлд ашиглах ба сургуулиас гадуурх арга 
хэмжээнд хэрэглэх боломжтой замын хөдөлгөөний аюулгүй байдлын тухай сургалтын 
хөтөлбөрийг бүрдүүлнэ. Долоо хоног бүр янз бүрийн үйл ажиллагаа зохион байгуулж, 
ямагт замын хөдөлгөөний аюулгүй байдлын тухай ойлголтыг дахин  
Эдгээр дасгал, тараах материалууд нь тус бүрдээ аюулгүй байдлыг хангах тухай 
мэдлэг, ойлголтыг дээшлүүлэхэд чиглэгдсэн учир мөн тус, тусад нь замын 
хөдөлгөөний аюулгүй байдлын тодорхой нэг асуудлын хүрээнд ашиглах боломжтой.  

Гол сургамжууд 
Бүлэг бүрд агуулагдах багш нарт зориулсан тайлбар, тэмдэглэл нь тухайн насны 
бүлэгт зориулсан гол сургамжийг агуулахаас гадна дасгал бүр тодорхой сургамж, 
зорилготой. Эдгээр гол сургамжуудыг дахин дахин бататгах нь чухал. 
Идэвхтэй суралцах 

Хүүхдүүд идэвхтэй, оролцоотой байх үедээ илүү сайн сурдаг. Хичээлээ аль болох 
харилцан хамтран ажиллаж, амьдралд ойр байдлаар заахыг хичээгээрэй. 

Бодит амьдралын туршлага 
Замын хөдөлгөөний аюулгүй байдлын тухай заахдаа танхимаас гадуурх практик үйл 
ажиллагаа зохион байгуулахыг хичээх хэрэгтэй. 
Нэр томьёог ойлгох нь 
Замын аюулгүй байдлыг ойлгохын тулд хүүхдүүд энэ асуудалтай холбоотой нэр 
томьёо, үг хэллэгийг сайн мэддэг байх нь чухал. Хүүхдүүд багшийн ашиглаж буй нэр 
томьёог ойлгож байгаа эсэхийг үргэлж хянах хэрэгтэй. Энэ нь бүх насны бүлгийн 
хүүхдүүдэд хамаатай ч бага насныханд бүр илүү чухал юм. 
Онцлог, ялгаа 
Тухайн насны бүлэгт хамрагдаж буй хүүхдүүд замын хөдөлгөөний талаар өөр өөр 
мэдлэг туршлагатай учраас үүнтэй уялдуулж дасгал, үйл ажиллагаагаа тохируулан 
өөрчлөх хэрэгтэй. Тухайлбал, зарим хүүхдийн гэр бүл машингүй, зарим нь засмал 
замгүй гудамжинд амьдардаг байх магадлалтай. Хот суурин болон хөдөө орон нутгийн 
хүүхдүүд өөр өөр асуудалтай тулгардаг учир тэдний хичээлийг заахад ч өөр өөр 
сэдвүүд дээр төвлөрөх шаардлагатай. 
Мэдрэмжтэй байх 
Бүлгийн ахлагч нь тухайн бүлэгтээ гэр бүлийн гишүүн нь эсвэл найз нь зам тээврийн 
ноцтой осолд өртсөн хүүхэд байгаа эсэхийг үргэлж шалгах хэрэгтэй. Ийм тохиолдолд 
онцгой мэдрэмжтэй байхыг шаардах бөгөөд хүүхдийн эцэг эх, асран хамгаалагчид 
урьдчилан сануулах нь тохиромжтой юм. Ингэснээр тэд хүүхдээ сургалтын үйл 
ажиллагаанд урьдчилан бэлтгэх боломжтой болно. 
Эцэг эх, асран хамгаалагчдыг оролцуулах 
Хүүхдүүдэд эцэг эхийн биеэ авч яваа байдал нь нөлөөлдөг учир замын хөдөлгөөний 
аюулгүй байдлын сургалтад хүүхдүүдээс гадна эцэг эхчүүдийг оролцуулах нь чухал. 
Гарын авлагад багшийн зүгээс эцэг эхчүүдэд илгээх боломжтой хүүхдүүд нь юу сурч 
мэдсэн, сурсан зүйлээ хэрхэн бататгах тухай таниулах зорилготой захидал багтсан 
болно.  

6-аас доош насныханд зориулсан удиртгал хэсэг   

Гарын авлагын энэ бүлэг дараах гол сургамжуудыг хүргэнэ: 
Замын хөдөлгөөн аюултай бөгөөд хүмүүсийг гэмтээх эрсдэлтэй. 

Авто замын орчин тойронд хэзээ ч бүү том хүнгүйгээр явж болохгүй, үргэлж том 
хүний гараас хөтөлж яв. 

Зам хөндлөн гарахаасаа өмнө зогс, хар, сонс. 
Жолооч нарт харагдахын тулд тод өнгийн хувцас өмс. 

Үргэлж суудлын бүсээ зүү. 
Машинд суух, буухдаа үргэлж болгоомжтой бай. 

 
Энэхүү бүлэг 6-аас доош насны хүүхдүүдэд зам тээврийн хөдөлгөөний аюулгүй 
байдлын тухай анхан шатны ойлголт олгоно. Мөн бага насны хүүхдүүдэд асуудлыг 
ойлгуулж, дэвшүүлж буй санааг судалж мэдэхэд нь туслах замаар зам тээврийн аюул 
ослын тухай ойлгуулах юм. 
 
Хүүхэд багачууд замын хөдөлгөөн, аюулгүй зорчих асуудлыг өөрсдийн туршлагаасаа 
суралцах нь чухал ач холбогдолтой. Энэ бүлэгт тусгагдсан дасгалуудын нэгэнд 
хүүхдүүдийг гадаа авч гарах шаардлагатай. Хүүхдүүдийг замын хөдөлгөөний орчинд 
авч явахад сайн төлөвлөж, ойрын хянаж байх нь чухал болохыг ямагт санаж 
байгаарай. 

Эхлэл  
6-аас доош насныхны бүлэг нь хоёр дасгал, гол асуудлуудыг танилцуулах гарын 
авлагаас эхэлнэ.  
 
ДАСГАЛ: “Машин руу харцгаая!” дасгал нь бага насны хүүхдүүдэд замын 
хөдөлгөөний аюулын тухай ойлгуулах ангиас гадна зохион байгуулах үйл ажиллагаа 
юм. Дасгал эхлэхээс өмнө багш хүүхдүүдтэй товч бүлгийн хэлэлцүүлэг хийж, замын 
хөдөлгөөний аюулгүй байдал болон эрсдэлүүдийг ажиглах тухай тайлбарлана.  
 
ACTIVITY: “Замын том зураг бүтээх” дасгал нь хүүхдүүдийн замын хөдөлгөөний 
аюулын талаарх мэдлэг дээр суурилсан урлан бүтээх үйл ажиллагаа юм. Уг дасгал нь 
хүүхдүүдэд зам нь машины хөдөлгөөнд, харин явган хүний зам нь явган зорчигчдод 
зориулсан болохыг ойлгуулна. Энэ дасгалд хэрэгтэй материалуудаа бүрдүүлж 
урьдчилан төлөвлөх шаардлагатай. 

6-аас доош насныханд зориулсан удиртгал хэсэг  
 
ТАРААХ МАТЕРИАЛ: “Замын хөдөлгөөнөөс хол тоглоорой” –  эхний хоёр 
дасгалаас сурсан зүйлсээ бататгах зорилгоор өнгийн будгаар буддаг цаас. 

Үргэлж хөтлөлцөх 
Доорх хоёр дасгал нь хүүхдүүдэд замын ойр орчимд явж байх үедээ үргэлж насанд 
хүрсэн хүний гараас хөтлөх тухай заана. Энэ бол энгийн боловч маш чухал сургамж 
юм. 8-аас доош насны хүүхдүүд машины хурд болон зайг зөв тооцоолох чадвар 
байдаггүй учир  хэзээ ч насанд хүрсэн хүнгүй  зам хөндлөн гарч болохгүй гэдгийг 
тэдэнд ойлгуулах нь чухал. 
 
ДАСГАЛ: “Гарын хэв бүхий зурагт хуудас” дасгал нь дээрх сургамжийг хүүхэд бүрд 
ойлгуулах, мөн гар гараасаа хөтлөхийн ач холбогдлыг хүүхдүүдэд үзүүлж, сануулахын 
тулд сонирхолтой зурагт хуудас урлан бүтээх ажиллагаа юм. 
 
ТАРААХ МАТЕРИАЛ: “Үргэлж гар гараасаа хөтлөөрэй” –энэхүү сургамжийг 
бататгах буддаг зураг 

Зогс, Хар, Сонс 
Хэдийгээр 6-с доош настай хүүхдүүд хэзээ ч ганцаараа зам хөндлөн гарч болохгүй ч, 
тэдэнд зам хөндлөн гарахдаа аюулгүй байдлаа сахих дүрэм журмыг танилцуулахад 
эрт биш ээ. Дараагийн хэдэн дасгалууд нь “Зогс, хар, сонс” гэсэн ойлголтыг 
танилцуулна. 
 
ТАРААХ МАТЕРИАЛ: “Зогс, Хар, Сонс” – хялбар бөгөөд аюулгүй зам хөндлөн гарах 
таван үе шатыг харуулсан мэдээллийн хуудас. Энэ нь багш нар хүүхдүүдэд анх удаа 
дээрх ойлголтыг танилцуулахдаа ашиглахад зориулагдсан. 
 
ТАРААХ МАТЕРИАЛ: “Зам хөндлөн гарах” – “Зогс, Хар, Сонс” буддаг зургийг дээрх 
сургамжийг бататгахад хэрэглэгдэнэ. 
 
ДАСГАЛ: Зогс, Хар, Сонс Тоглоом нь хүүхдүүдэд гол ойлголт, ухагдахууныг 
сануулахад туслах интерактив тоглоом юм. 

6-аас доош насныханд зориулсан удиртгал хэсэг  
Тод өнгөтэй байх 
Доорх хоёр дасгал нь тод өнгөтэй хувцас бүдэг гэрэл, цаг агаарын тааламжгүй үед ч 
сайн харагддаг ач холбогдолтой гэдгийг хүүхдүүдэд заахад тусална. 
 
ДАСГАЛ: “Тод өнгө зөв” –асуудлуудыг ойлгуулахын тулд хүүхдүүдэд уншиж өгөх 
өгүүллэг. Дараагийн дасгал асуултууд нь багшид хэлэлцүүлгээ эхлэхэд нь тусална. 
 
ТАРААХ МАТЕРИАЛ: “Намайг тод өнгөөр будаарай” – энэхүү ойлголт, мэдээллийг 
бататгах буддаг зураг. 

Үргэлж суудлын бүсээ зүү 
Доорх хоёр дасгал хүүхдүүдэд суудлын бүс зүүхийн ач холбогдлыг заахад тусална. 
Эхлэхээсээ өмнө машин дотор суудлын бүс хүнийг хэрхэн хамгаалж, аюулгүй 
зорчиход дэмжлэг болдог тухай хүүхдүүдэд ярьж өгөөрэй. 
 
ДАСГАЛ: “Ноён Лампигийн аялал” хүүхдүүдэд уншиж өгөх өгүүллэг нь суудлын бүс 
зүүхийн ач холбогдлыг тайлбарлах болно. Үргэлжлэл дасгалууд нь тухайн асуудлын 
талаарх хэлэлцүүлгийг эхлэхэд тань тусална. 

ТАРААХ МАТЕРИАЛ: “Үргэлж суудлын бүсээ зүү” – дээрх сургамжийг бататгах  цэг 
холбох таавар 

Машинд аюулгүйг сууж, буух 
ДАСГАЛ: “Машинд суух, машинаас буух” – Дүрд орж тоглох дасгал нь замын 
хөдөлгөөний эсрэг зүгт, хашлагад хамгийн ойр талаар буух тухай заах зорилготой. 
Үүний тулд танд машиныг орлуулах түшлэгтэй хэд хэдэн сандал,  зам, хашлагыг 
тэмдэглэх шохой болон наадаг тууз хэрэгтэй.  
 
ТАРААХ МАТЕРИАЛ: “Машинд аюулгүй сууж, буух” – дүрд тоглох дасгалаар 
хүргэсэн сургамжийг бататгахад чиглэгдсэн зураг зурах ажиллагаа.  
 

Гол сургамжуудаа ямагт давтан бататгаж, хичээлээ аль болох харилцах 
байдлаар заахаа мартуузай. 

ДАСГАЛ: Машин руу харцгаая!1 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл 
нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй 
болно. 
Шаардлагатай хугацаа: 45 минут хүртэл – бүлэгт байгаа хүүхдийн тооноос хамаарна. 
Гол сургамж: Замын хөдөлгөөн аюултай бөгөөд хүмүүсийг гэмтээх эрсдэлтэй. Авто 
замын орчин тойронд хэзээ ч бүү том хүнгүйгээр явж болохгүй, үргэлж том хүний 
гараас хөтөлж яваарай.  
Зорилт: Бага насны хүүхдүүдэд замын хөдөлгөөний эрсдэл болон хэрхэн аюулгүй 
байх талаар танилцуулах  

Энэ дасгалыг хийлгэхийн тулд бүлгийн удирдагч машинаа замаас хол аюулгүй газар 
тавих хэрэгтэй. Замын хөдөлгөөнөөс хол, хүүхэд машинд хүрэхэд аюулгүй газарт буюу 
зогсоолд тавьсан байх шаардлагатай. Машины хөдөлгүүрийг унтрааж, гар тормоз дээр 
нь тавиад тэгш гадаргуу дээр байрлуулна.  

Бүлгийн удирдагч хүүхдүүдэд машинаас, тэр бүү хэл машин хөдлөхгүй байгаа мэт 
харагдсан ч гэсэн хол байх нь чухал гэдгийг хүүхдүүдэд тайлбарлах шаардлагатай. 

Хүүхэд бүрийг гараас нь хөтлөөд машины дэргэд авчирна. Хүүхдүүдийг эхлээд 
машинд гараараа хүрээд дараа нь өөрсдийнхөө гэдэс рүү хүр гэж хэл. Аль нь зөөлөн, 
аль нь хатуу байна вэ? Машин хатуу учраас та нарыг мөргөвөл гэмтээх магадлалтай, 
та нарын бие зөөлөн болохоор амархан гэмтэж бэртэнэ гэдгийг тайлбарла. 

Хүүхдүүдийг машины дугуй руу харуулах. Тэдгээр нь ямар том, хатуу гэдэгт анхаарлыг 
нь хандуулах. Дугуй маш хурдтай эргэж явдгийг тайлбарла.  

Машин бол тоглоом биш бөгөөд аюултай гэдгийг хүүхдүүдэд зааж өгөөрэй.  

Замын хөдөлгөөнөөс хол байхыг хүүхдүүдэд сануулах хэрэгтэй бөгөөд зөвхөн насанд 
хүрсэн харгалзагчийн гараас хөтөлсөн үедээ л замын ойр орчим явах хэрэгтэй гэдгийг 
ойлгуулаарай. 
 
 

 
1 Энэхүү материал нь Брейк, Замын аюулгүй байдлыг дэмжих байгууллагаас хэвлэгдсэн бөгөөд дахин хэвлүүлэх 
зөвшөөрөл олгосонд нь талархаж байна. www.brake.org.uk болон www.roadsafetyweek. 

ДАСГАЛ: Замын том зураг бүтээх2 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл 
нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй. 
Шаардлагатай хугацаа: 1 цаг хүртэл.  
Гол сургамж: Замын хөдөлгөөн аюултай бөгөөд хүмүүсийг гэмтээх эрсдэлтэй. Замын 
орчин тойронд хэзээ ч том хүнгүйгээр явж болохгүй, үргэлж том хүний гараас хөтлөх. 
Зорилт: Хүүхдүүдэд замын хөдөлгөөний аюулгүй байдлын тухай ярилцах, авто зам нь 
машины хөдөлгөөнд, харин явган хүний зам нь явган зорчигчдод зориулсан болохыг 
ойлгуулахад туслах бүтээлч ажиллагаа юм. 

Тус дасгалын хүрээнд хүүхдүүд өнгөт цаасыг хооронд нь нааж, замын том зураг 
бүтээнэ. 

Дасгалын өмнө болон явцад нь машин зам болон явган хүний замыг тодорхой 
тэмдэглэсэн томоохон суурь цаас бэлтгээрэй. Үүндээ ойр орчмын цэцэрлэгт хүрээлэн, 
сургууль зэрэг онцлог зүйлүүдийг багтаах боломжтой. Хэрэв ойр орчны бүх замууд нь 
явган зорчигчийн замгүй бол, суурь цаасан дээрээ тухайн онцлогуудыг тусган, хэрхэн 
аюулгүй байх талаар хүүхдүүдтэй ярилцаарай. Хэрэв тусгай явган зорчигчийн зам, 
талбай байхгүй бол замын захаар явах нь чухал гэдгийг  тэдэнд тайлбарлаарай. 

Машин, хүн, нохой, тэрэгний зураг дүрсийг хуучин сэтгүүлүүдээс хайчлахад нь 
хүүхдүүдэд туслах хэрэгтэй. (Хэрэв сэтгүүлгүй бол интернетээс хэвлэх боломжтой) 

Хайчилсан дүрсүүдээ замын зураг дээр хаа нэгтээ, тохирсон хэсэгт нь наахыг 
хүүхдүүдэд зааварчлаарай. Өөрөөр хэлбэл, машинуудыг зам дээр, хүмүүсийг явган 
зорчигчийн зам дээр эсвэл замын хөдөлгөөнөөс хол аюулгүй, тохиромжтой газар г.м. 

Хүүхдүүд зургаа нааж байх хооронд тэдэнд “зам”, “замын хөдөлгөөн”, “явган 
зорчигчийн зам”, “явган зорчигч”, “гараас хөтлөх” гэх мэт түлхүүр үг хэллэгийг ашиглан 
замын орчинд аюулгүй байдлаа хангах тухай ярьж өгөөрэй. 

Замын том зургаа бүтээж дуусаад түүнийгээ замын хөдөлгөөний аюулгүй байдлын 
үзүүлэнгийн нэг хэсэг болгон хананд өлгөж тавих юм.   

 
2 Энэхүү материал нь Брейк, Замын аюулгүй байдлыг дэмжих байгууллагаас хэвлэгдсэн бөгөөд дахин хэвлүүлэх 
зөвшөөрөл олгосонд нь талархаж байна. www.brake.org.uk болон www.roadsafetyweek.  

ТАРААХ МАТЕРИАЛ: Замын хөдөлгөөнөөс хол 
тоглоорой   
Доорх зургийг өнгөөр буд. Замын хөдөлгөөнөөс үргэлж хол тоглохыг мартуузай. 

ДАСГАЛ: Гарын хэв бүхий зурагт хуудас 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл 
нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй 
болно. 
Шаардлагатай хугацаа: 30 минут.  
Гол сургамж: Авто замын орчин тойронд хэзээ ч бүү том хүнгүйгээр явж болохгүй, 
үргэлж том хүний гараас хөтөлж яв. 
Зорилт: Насанд хүрсэн хүнгүйгээр ганцаараа зам хөндлөн гарч болохгүй, замын ойр 
орчинд үргэлж том хүний гараас хөтөлж явах ёстой гэдгийг хүүхдүүдэд ойлгуулах. 

 

Энэ нь бүлгээр хийх дасгал бөгөөд зам хөндлөн гарахдаа болон замын ойр орчимд 
насанд хүрсэн хүний гараас барьж явахын ач холбогдлыг бататгах зорилготой 
хүүхдийн гарын хэв бүхий том үзүүлэн бүтээх ажиллагаа юм. 

Хүүхэд бүр цаасан дээр гарынхаа хээ буюу дүрсийг буулгана. Үүнийг хийхдээ гарынхаа 
алгыг будаад дараа нь хэв гаргахын тулд цаасан дээр гараараа дарж эсвэл гараа 
тойруулан зурсныхаа дараа будаж болно. 

Гарынхаа хэвийг хайчлахад нь хүүхэд бүрт туслаарай. Том цаасан дээр бүр гарын 
хэвүүдийг байрлуулаад зурагт хуудас бүтээ. 

Зурагт хуудсандаа “Гэр лүүгээ харих гэж байна уу? Гар гараасаа хөтлөөрэй”, “Гараас 
хөтлөн аюулгүй байдлаа хангаарай” гэх мэт гарчиг өгөх юм. 

Боломжтой бол зурагт хуудсаа хүүхдүүд болон тэдний эцэг эхчүүдэд тогтмол харагдах 
газар өлгө. 

ТАРААХ МАТЕРИАЛ: Үргэлж гар гараасаа хөтлөөрэй 
Доорх зургийг өнгөөр буд. Замын ойр орчинд байхдаа үргэлж насанд хүрсэн хүний 
гараас хөтлөн явах хэрэгтэйг санаарай. 

a  



 

 

12 

ТАРААХ МАТЕРИАЛ: Зогс, Хар, Сонс 
  
Зам хөндлөн гарахад хамгийн аюулгүй газрыг ол 
Бүх чиглэлийг өөрөө харж болох болон жолооч өөрийг тань 
харж чадах тэр газрыг ол. Замын эргэлт дээр хэзээ ч зам 
хөндлөн бүү гар. 

 

 

 
 
Зогс 
Замын хажуу буюу хашлага руу орохоос өмнө зогс. 
Замын хөдөлгөөнд хэт битгий ойрт. 

 
 
Хар 
Замын хөдөлгөөний ойр орчныг сайтар харахын тулд 
өөртөө хугацаа өг. 
 
 
 

 

 

 
 
Сонс 
Та заримдаа машины барааг харахаасаа өмнө дуу 
чимээг нь сонсдог учраас болгоомжтой сонс. 

Аюулгүй болсон үед зам гарах 
Аюулгүй зай үүссэн, хугацаа хангалттай байгаа үед л зам 
хөндлөн гарч болно.  
Зам гарч явахдаа хараагаа салгахгүйгээр, сайн сонсож 
яваарай. 

ТАРААХ МАТЕРИАЛ: Зам хөндлөн гарах 
Зам гарахаасаа өмнө үргэлж зогс, Хар, сонс. Доорх зургийг өнгөтөөр будаарай. 

ДАСГАЛ: Зогс, Хар, Сонс Тоглоом  

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл 
нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй 
болно. 
Шаардлагатай хугацаа: 30 минут.  
Гол сургамж: Зам хөндлөн гарахаасаа өмнө зогс, хар, сонс 
Зорилт: Хүүхдүүдэд “Зогс, Хар, Сонс” сургамжийг ойлгуулах.  

 
Зам хөндлөн гарахын  аюул, эрсдэлийн тухай хүүхдүүдэд ярьж өгөх хэрэгтэй. Зам 
гарахаасаа өмнө тэд үргэлж том хүмүүсийн гараас барьж “Зогс, Хар, Сонс” үйлдлийг 
хийх нь зүйтэй.  
Энэхүү ойлголтыг сурч авсны дараа “Зогс”,”Хар”,”Сонс” тоглоомын заавар, дүрмийг 
тайлбарлах хэрэгтэй. 

Зааварчилга 
Ангид дуу тавьж хүүхдүүд өрөөг тойрон бүжиглэх хэрэгтэй. Хэдэн хормын дараа 
хөгжмийг зогсоож, нэг үйлдэл хэлээрэй – хүүхдүүд зохих хөдөлгөөн хийх ёстой. 
Хамгийн сүүлд хөдөлгөөн хийсэн хүүхэд хожигдох ч шийтгэл  байхгүй. 

Үйлдлүүд 
Гараа хөтөл: Хүүхэд бүр дэргэд байгаа хүүхдийнхээ гараас хөтлөх хэрэгтэй. 
Зогс: Хүүхдүүд байрандаа зогсож байх ёстой. 
Хар: Хүүхдүүд гараа дух хүртлээ өргөж (сайн харахын тулд нүдээ нарнаас халхавчилж 
байгаа мэтээр) орчин тойрноо бүх чиглэлд харах хэрэгтэй. 
Сонс: Хүүхдүүд маш чимээгүй байж сайн сонсох гэж байгаа мэтээр гараараа чихээ 
халхавчлах. 

ДАСГАЛ: Өгүүллэгийн цаг: Тод өнгө зөв3 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл 
нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй 
болно. 
Шаардлагатай хугацаа: 30 минут.  
Гол сургамж: Жолооч нарт харагдахын тулд тод өнгийн хувцас өмс. 
Зорилт: Хүүхдүүдэд өгүүлэл уншиж өгөөд түүнд дэвшүүлсэн асуудлыг хэлэлцэх. 

 
Энэ явдал Энхжингийн найзын гэрт болсон үдэшлэгийн өмнөх өдөр тохиолдсон юм. 
Энхжин их баяртай байлаа.” Аав аа, би үдэшлэгт шинэ хар даашинзаа өмсчих үү? “ 
гэж Энхжин асуув. Бид тийшээ алхаад очиж болно биз дээ? 
“Чи 4 настай  юм чинь зүгээр гэж бодож байна.” хэмээн аав нь хэлэв. “Эндээс холгүй 
ээ. Зам дагуу уруудаад л орчихно.”  
“Тийм ээ!” хэмээн Энхжин баярлаад бүжиглэв. Шинэ даашинз нь түүнд таалагдаж 
байлаа.  
Дараагийн орой нь үдэшлэг боллоо. Тэр хар даашинз, хар гутлаа өмсөв.  
Аав нь инээмсэглээд “Чи их дэгжин харагдаж байна. Гэхдээ чи ойж гэрэлтдэг ханцуйн 
боолтоо зүү” гэв.  
Аав нь хоёр цагаан боолт гаргаж ирэхэд  Энхжин “Энэ чинь миний хувцсыг онцгүй 
харагдуулна шүү дээ” гэж хэлэв. ”Энэ тийм ч дэгжин биш ч гэсэн чамайг аюулгүй 
байлгана”гэж аав нь хэлээд “Энэ чинь шөнө жолооч нарт чамайг харахад тусална”гэв.  
Аав ханцуйн зүүлтээ зүүхэд, Энхжин ч мөн зүүв. Гэхдээ тэр, зүүлтээ байхгүй 
болчхоосой гэж хүсэж байв. Гадаа маш харанхуй, хүйтэн байлаа. Энхжин аавтайгаа 
баяртайгаар аавынхаа гараас хөтлөн явав.  
Энхжин гэнэт урд нь хүүхдүүд инээлдэхийг сонсов. Харанхуйд тэднийг харахад хэцүү 
байсан ч түүний найз Ананд, Тэмүүлэн нар шиг сонсогджээ. Дараа нь Энхжин тэднийг 
олж харав. Тэд гоё өмд, хар гадуур хувцас өмсжээ. Энхжин тэднийг дууджээ, тэгээд 
тэр хоёр Энхжинг замын хажууд хүлээж байв.  
Гэнэт аав нь “Замаа хараач” гэж хашхирлаа.  

 
3  Энэхүү материал нь Английн  тээврийн яамны “Think!” кампанит ажлын хүрээнд хэвлэгдсэн бөгөөд дахин 
хэвлүүлэх зөвшөөрөл олгосонд нь талархаж байна. http://think.direct.gov.uk 

Нэгэн машин замаас гараад Ананд, Тэмүүлэн нарыг чиглэн ухарч байв. Үүнийг  харсан 
ээж нь хөвгүүдийг амжиж замаас холдуулсан байна. 

Машины жолооч зогсоод цонхоо онгойлгов. “Та биднийг мөргөхөө шахлаа,” гэж 
хөвгүүдийн ээж хэлэв. Тэрээр бага зэрэг ууртай сонсогдож байв.  
“Намайг үнэхээр уучлаарай, би та нарыг харсангүй. Та нар 
бүгд хар өнгийн хувцастай байсан.” гэж жолооч хэлэв. 
Энхжин аав руугаа нэг хараад, тэд цаашаа чимээгүйхэн 
үдэшлэг рүү алхлаа.  
Дараагийн өдөр нь ясли цугларах өдөр байлаа. Энхжин 
хамгийн тод өнгийн хувцаснуудаа өмсөөд гадуур нь тод шар 
судалтай хүрмээ углав.  
Аав нь түүнийг хараад ”Чи маш өнгөлөг харагдаж байна” гэв.  
Энхжин “Ясли руу явж байх үед жолооч нарт  харагдахын тулд 
би ингэж хувцасласан” гэв.  
“Ухаантай охин шүү! Өдөр ч бай, шөнө ч бай тод өнгөлөг байх 
нь зөв!” хэмээн аав нь хэлжээ. 

Үргэлжлүүлэн хийх дасгалууд 
Дээрх өгүүллэгийг хүүхдүүдэд уншиж өгсний дараа доорх асуултуудын дагуу 
ярилцаарай: 

• Энхжин яагаад хар өнгийн хувцас өмссөн бэ? 

• Тэр хаашаа явж байсан бэ? 

• Ананд, Тэмүүлэн нарт юу тохиолдсон бэ? 

• Яагаад машин тэднийг мөргөх шахав? 

• Дараагийн өдөр нь Энхжин яагаад тод өнгийн хувцас өмссөн бэ? 
Хүүхдүүд одоо юу өмсөж байгаа талаар нь ярилцаарай. Хэн өнгөлөг, тод хувцас 
өмссөн байна вэ? Хэн бараан хувцас өмссөн байна вэ? 
Замын ойр орчимд явж байхдаа тод өнгийн хувцастай байвал, хүүхдүүд жолооч нарт 
сайн харагддаг бөгөөд  ингэснээрээ хэрхэн хүүхдүүдийг аюулгүй байлгадаг тухай ярьж 
ойлгуулаарай. Аль хүүхдийг жолооч хялбар олж харах вэ?  
Өдрийн цагаар хүртэл, ялангуяа цаг агаар тааламжгүй үед жолооч нар бага насны 
хүүхдүүдийг харахад бэрхшээлтэй байдаг талаар онцолж яриарай.  

ТАРААХ МАТЕРИАЛ: Намайг тод өнгөөр будаарай 
Хүүдүүдийг тод харагдуулахуйц тод өнгөөр хувцсыг нь будаарай. 

ДАСГАЛ: Өгүүллэгийн цаг - Ноён Лампигийн аялал4 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл 
нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй 
болно. 
Шаардлагатай хугацаа: 30 минут.  
Гол сургамж: Always wear a seat belt. 
Зорилт:  Хүүхдүүдэд өгүүлэл уншиж, үргэлжлүүлэн хйих дасгалд өгөгдсөн астүүнд 
дэвшүүлсэн асуудлыг хэлэлцэнэ.  

 
“Анар аа, явья. Бид эмээгийнх руу нь очно.” гэж ээж нь хэлэв.  
Ноён Лампи хамт явж болох уу? гэж Анар асуув.  
Анар элэгдэж хуучирсан тоглоомон бамбарууш бариад авлаа.  
“Болно оо, гэхдээ болгоомжтой байгаарай, тэр маш их хуучирсан байгаа шүү” гэж ээж 
нь хэлэв.  
Анарын сэтгэл сэргэв. Учир нь Ноён Лампи түүний хамгийн дуртай тоглоом байсан юм. 
Анар машины арын суудал руу авирч суулаа. 
 “Алив ээ, чиний бүсийг бүслээд өгье” гэж аав нь хэлжээ. 
“Би суудлын бүсэнд дургүй” хэмээн Анар хошуугаа унжуулахад аав нь түүний хэлснийг 
тоолгүй бүсийг нь бэхлэв.  
Анар уурлаж, ноён Лампиг арын суудалд өөрийнхөө дэргэд суулгав.  Замдаа “Тэнэг 
суудлын бүс” хэмээн бувтнав.  
Гэнэт тэдний машины урдуур, зам руу нохой гүйж орж ирлээ. Анарын ээж нь тормозоо 
чанга гишгэхэд Анар огцом урагш түлхэгдэж, машин зогслоо. 
“Анар аа, чи зүгээр үү?” хэмээн аав нь асуухад “Зүгээр ээ” гэж хэлсэн хэдий ч тэр ихэд 
айж салгалж байв. 
“Азаар бид нохой дайрчихсангүй” гэж ээж нь хэлэв. 
“Гэхдээ Ноён Лампи хаана байна вэ?” гэж Анарыг асуухад түүний бамбарууш арын 
суудалд байсангүй.  

 
4  Энэхүү материал нь Английн  тээврийн яамны “Think!” кампанит ажлын хүрээнд хэвлэгдсэн бөгөөд дахин 
хэвлүүлэх зөвшөөрөл олгосонд нь талархаж байна. http://think.direct.gov.uk 

“Тэр энд байна. Биднийг зогсоход тэр шидэгдсэн байна” гэж аав нь хэллээ. 
Ноён Лампиг машины урд хэсгээс хөл дороосоо аав нь гаргаж ирлээ. 

Анар түүнийг харах гээд урагшлаад “Юу болсон бэ?” 
гэхэд ноён Лампи сайнгүй харагдаж байлаа. Гэдсэн 
дээрх оёдол нь задарч, дотор байсан хөвөн нь гарсныг 
хараад Анар уйлах шахав.  
“Арааны удирдлагад цохигдчих шиг боллоо. Гэхдээ 
санаа зоволтгүй ээ, бид түүнийг нөхөөд засчихна” гэж 
ээж нь хэлэв. 
Анар хөөрхий Лампиг тэврээд ”Надад ийм зүйл 
тохиолдоогүйд би баяртай байна” гээд суудлын бүсэндээ 
хүрэв.  
Ээж, аав хоёр нь толгой дохиод тэд цааш аажуухан 
хөдлөв. Анар ноён Лампиг чанга гэгч нь тэвэрлээ.  

Үргэлжлүүлэн хийх дасгалууд 
Дээрх өгүүллэгийн тухай ярилцаад доорх асуултуудад хариулж хэлэлцүүлэг 
өрнүүлээрэй: 

• Ноён Лампид юу тохиолдов?
• Яагаад түүний дотор байсан хөвөнгүүд гарж ирсэн бэ?
• Машин гэнэт зогсоход Анар бэртэж гэмтсэн үү? Түүнийг юу хамгаалав?
• Энэ өгүүллэгээс бид юу сурч мэдэв?

ТАРААХ МАТЕРИАЛ: Үргэлж суудлын бүсээ зүү 
Цэгүүдийг хооронд нь холбон жолооч болон хүүхдэд суудлын бүсээ бүслэхэд нь 
туслаарай. 



21 

ДАСГАЛ: Машинд сууж, машинаас буух 

Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл 
нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй 
болно. 
Шаардлагатай хугацаа: 20 минут.  
Гол сургамж: Үргэлж суудлын бүсээ зүү. 
Зорилт: Энэхүү дасгал нь хүүхдүүдэд замын хөдөлгөөнөөс эсрэг зүгт, замын 
хашлагатай хэсгээр машинд сууж, буух ёстой талаар заана. 

Машинд суух, машинаас буух үед ямар эрсдэл тулгардаг болон яагаад тэд замын тал 
руу бууж болохгүйг, мөн яагаад зөвхөн хөдөлгөөний эсрэг талын хаалгыг онгойлгох 
ёстой байдаг талаар тайлбарлаарай.  
Машинд хэрхэн сууж, буудаг талаар тэдний туршлагыг хамт ярилцаарай. 

Дүрд орж тоглох 
Энэхүү дүрд орж тоглох дасгалаар дамжуулан хүүхдүүдэд машинд хэрхэн аюулгүй 
сууж, буух дадлыг зааж, хэвшүүлээрэй.  
Хоёр сандлыг зэрэгцүүлж байрлуулаад ар талд нь мөн хоёр сандлыг машины суудал 
шиг харагдахаар байрлуул. Шалан дээр замын хашлагыг тэмдэглэхийн тулд шохой, 
тодруулагч ашиглаарай.  
Хүүхдүүдийг зорчигч болгож, машинд суухыг уриал. Хүүхдүүдээр машинд сууж, буух 
дадлага хийлгүүлж, үргэлж замын хашлагатай талаас буухыг зааварлах хэрэгтэй.  
Мөн энэ дасгалыг бусад холбогдолтой асуудлуудын талаар ярилцахдаа ашиглаж 
болно. Тухайлбал: 

• Суудлын бүс зүүхийн ач холбогдол.
• Хашлага дээр зогсох.
• Машинаас буусны дараа машины гадаа насанд хүрсэн хүн машинаас буухыг

хүлээх.
• Замын ойр орчимд явахдаа үргэлж том хүний гараас барих.
• Тод өнгийн хувцас өмсөх, ингэснээр машинаас буугаад явж байхдаа

жолооч нарт харагдана.

ТАРААХ МАТЕРИАЛ: Машинд аюулгүй сууж, буух 
Машинаас ямагт аюулгүй талаас нь, замын хөдөлгөөнөөс хол, эсрэг талаас нь үргэлж 
буух нь зүйтэй. Өөрийгөө машинаас аюулгүй талаас нь бууж байгаагаар зураарай. 

Эрхэм хүндэт эцэг, эхчүүд ээ, 
Өнөөдөр таны хүүхэд зам хөдөлгөөний олон тооны осол, эндэгдлийг бууруулах 
зорилго бүхий төслийн хүрээнд замын хөдөлгөөний аюулгүй байдлын тухай суралцаж 
байна.  
Хүүхдүүд тоглоом, бүтээлч даалгавар, өгүүллэг ярилцах, практик дасгал зэрэг төрөл 
бүрийн үйл ажиллагаанд гар бие оролцож байна.  
Эдгээр үйл ажиллагаанууд нь тэдэнд замын орчин тойронд хэрхэн аюулгүй байдлаа 
хангах талаар заахын сацуу дараах сургамжуудад төвлөрч суралцаж байна:  
 

Замын хөдөлгөөн аюултай бөгөөд хүмүүсийг гэмтээх эрсдэлтэй. 
Авто замын орчин тойронд хэзээ ч бүү том хүнгүйгээр явж болохгүй, үргэлж 

том хүний гараас хөтөлж яв. 
Зам хөндлөн гарахаасаа өмнө зогс, хар, сонс. 

Жолооч нарт харагдахын тулд тод өнгийн хувцас өмс. 
Үргэлж суудлын бүсээ зүү. 

Машинд суух, буухдаа үргэлж болгоомжтой бай. 
 
Хүүхэдтэйгээ өнөөдөр юу хийсэн талаар нь ярилцаад үзээрэй. Тэд юу сурснаа 
дуртайяа хэлнэ гэдэгт би итгэлтэй байна.  
Хүүхдүүд практик туршлагаас хамгийн сайн сурдаг учир хаана ч явсан эдгээр 
асуудлуудын талаар хүүхдэдээ сайн ярьж ойлгуулж, хүүхдийг аюулгүй байлгахад та 
чухал үүрэг гүйцэтгэх боломжтой. Замын хөдөлгөөний аюулгүй байдлын талаарх 
эдгээр сургамжуудыг боломж гарах бүрт онцолж байгаарай. Эцэг эхийнх нь хувьд та 
бүхэн хүүхдийнхээ хувьд үргэлж үлгэр жишээ болох ёстой. 
Мөн авто зам дээр болон машин дотор хүүхдэдээ өөрийн үйлдлүүдээр үлгэр 
дууриалал үзүүлэх нь тэдэнд аюулгүй байх дүрэм журам, чадварыг сургахад туслах 
төдийгүй, эдгээрийг тэд амьдралынхаа туршид дагахад дэм болно. Өнөөдөр бидний 
сурсан сургамжуудыг бататгаж өөрсдийгөө болон үр хүүхдийнхээ аюулгүй байдлыг 
хангаарай. 
Таны туслалцаа, дэмжлэгт баярлалаа. Аюулгүй байгаарай!  

Талархал 
Зам тээврийн хөдөлгөөний аюулгүй байдлыг дэмжих Аюулгүй, Тогтвортой Зам 
Тээврийн Дорнын Холбоо “АТЗТДХ” энэхүү гарын авлагыг бэлтгэхэд тусалж дэмжсэн 
дараах байгууллагуудад гүн талархал илэрхийлж байна. 

 
Брейк, Замын аюулгүй байдлыг дэмжих байгууллага 

www.brake.org.uk болон www.roadsafetyweek.org 

 
Европын сэргээн босголт хөгжлийн банк  

www.ebrd.com 
 

 
Олон улсын автомашины холбоо (ФиА) Сан 

www.fiafoundation.org 
 

 
Английн тээврийн яам, Think! кампанит ажил  

think.direct.gov.uk 
 

 
Замын аюулгүй байдлын төлөөх залуус  

www.youthforroadsafety.org 
 
 

http://www.brake.org.uk/
http://www.roadsafetyweek.org/

	Хүүхдүүд идэвхтэй, оролцоотой байх үедээ илүү сайн сурдаг. Хичээлээ аль болох харилцан хамтран ажиллаж, амьдралд ойр байдлаар заахыг хичээгээрэй.
	6-аас доош насныханд зориулсан удиртгал хэсэг
	Гарын авлагын энэ бүлэг дараах гол сургамжуудыг хүргэнэ:
	Замын хөдөлгөөн аюултай бөгөөд хүмүүсийг гэмтээх эрсдэлтэй.
	Авто замын орчин тойронд хэзээ ч бүү том хүнгүйгээр явж болохгүй, үргэлж том хүний гараас хөтөлж яв.
	Зам хөндлөн гарахаасаа өмнө зогс, хар, сонс.
	Жолооч нарт харагдахын тулд тод өнгийн хувцас өмс.
	Үргэлж суудлын бүсээ зүү.
	Машинд суух, буухдаа үргэлж болгоомжтой бай.
	Эхлэл
	Үргэлж хөтлөлцөх
	Зогс, Хар, Сонс

	6-аас доош насныханд зориулсан удиртгал хэсэг
	Тод өнгөтэй байх
	Үргэлж суудлын бүсээ зүү
	ТАРААХ МАТЕРИАЛ: “Үргэлж суудлын бүсээ зүү” – дээрх сургамжийг бататгах  цэг холбох таавар
	Машинд аюулгүйг сууж, буух
	Гол сургамжуудаа ямагт давтан бататгаж, хичээлээ аль болох харилцах байдлаар заахаа мартуузай.


	ДАСГАЛ: Машин руу харцгаая!0F
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 45 минут хүртэл – бүлэгт байгаа хүүхдийн тооноос хамаарна.
	Гол сургамж: Замын хөдөлгөөн аюултай бөгөөд хүмүүсийг гэмтээх эрсдэлтэй. Авто замын орчин тойронд хэзээ ч бүү том хүнгүйгээр явж болохгүй, үргэлж том хүний гараас хөтөлж яваарай.
	Зорилт: Бага насны хүүхдүүдэд замын хөдөлгөөний эрсдэл болон хэрхэн аюулгүй байх талаар танилцуулах

	ДАСГАЛ: Замын том зураг бүтээх1F
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй.
	Шаардлагатай хугацаа: 1 цаг хүртэл.
	Гол сургамж: Замын хөдөлгөөн аюултай бөгөөд хүмүүсийг гэмтээх эрсдэлтэй. Замын орчин тойронд хэзээ ч том хүнгүйгээр явж болохгүй, үргэлж том хүний гараас хөтлөх.
	Зорилт: Хүүхдүүдэд замын хөдөлгөөний аюулгүй байдлын тухай ярилцах, авто зам нь машины хөдөлгөөнд, харин явган хүний зам нь явган зорчигчдод зориулсан болохыг ойлгуулахад туслах бүтээлч ажиллагаа юм.

	ТАРААХ МАТЕРИАЛ: Замын хөдөлгөөнөөс хол тоглоорой
	ДАСГАЛ: Гарын хэв бүхий зурагт хуудас
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 30 минут.
	Гол сургамж: Авто замын орчин тойронд хэзээ ч бүү том хүнгүйгээр явж болохгүй, үргэлж том хүний гараас хөтөлж яв.
	Зорилт: Насанд хүрсэн хүнгүйгээр ганцаараа зам хөндлөн гарч болохгүй, замын ойр орчинд үргэлж том хүний гараас хөтөлж явах ёстой гэдгийг хүүхдүүдэд ойлгуулах.

	ТАРААХ МАТЕРИАЛ: Үргэлж гар гараасаа хөтлөөрэй
	ТАРААХ МАТЕРИАЛ: Зогс, Хар, Сонс
	ТАРААХ МАТЕРИАЛ: Зам хөндлөн гарах
	ДАСГАЛ: Зогс, Хар, Сонс Тоглоом
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 30 минут.
	Гол сургамж: Зам хөндлөн гарахаасаа өмнө зогс, хар, сонс
	Зорилт: Хүүхдүүдэд “Зогс, Хар, Сонс” сургамжийг ойлгуулах.
	Зааварчилга
	Үйлдлүүд

	ДАСГАЛ: Өгүүллэгийн цаг: Тод өнгө зөв2F
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 30 минут.
	Гол сургамж: Жолооч нарт харагдахын тулд тод өнгийн хувцас өмс.
	Зорилт: Хүүхдүүдэд өгүүлэл уншиж өгөөд түүнд дэвшүүлсэн асуудлыг хэлэлцэх.

	Нэгэн машин замаас гараад Ананд, Тэмүүлэн нарыг чиглэн ухарч байв. Үүнийг  харсан ээж нь хөвгүүдийг амжиж замаас холдуулсан байна.
	ТАРААХ МАТЕРИАЛ: Намайг тод өнгөөр будаарай
	ДАСГАЛ: Өгүүллэгийн цаг - Ноён Лампигийн аялал3F
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 30 минут.
	Гол сургамж: Always wear a seat belt.
	Зорилт:  Хүүхдүүдэд өгүүлэл уншиж, үргэлжлүүлэн хйих дасгалд өгөгдсөн астүүнд дэвшүүлсэн асуудлыг хэлэлцэнэ.

	ТАРААХ МАТЕРИАЛ: Үргэлж суудлын бүсээ зүү
	ДАСГАЛ: Машинд сууж, машинаас буух
	Багшийн тэмдэглэл: Энэ нь багшийн чиглүүлэх үйл ажиллагаа юм. Эдгээр тэмдэглэл нь бүлгийн удирдагчдад зориулагдсан бөгөөд хүүхдүүдэд тараахад зориулагдаагүй болно.
	Шаардлагатай хугацаа: 20 минут.
	Гол сургамж: Үргэлж суудлын бүсээ зүү.
	Зорилт: Энэхүү дасгал нь хүүхдүүдэд замын хөдөлгөөнөөс эсрэг зүгт, замын хашлагатай хэсгээр машинд сууж, буух ёстой талаар заана.

	ТАРААХ МАТЕРИАЛ: Машинд аюулгүй сууж, буух
	Талархал

